
MOCION DO GRUPO MUNICIPAL DE FERROL EN COMUN SOBRE A DIGNIFICACION
DOS/AS PROFESIONAIS DA AVOGACIA E A PROCURA EN RELACION COA

QUENDA DE OFICIO, DEREITOS LABORAIS BASICOS E XUBILACIONS

O Grupo Municipal Ferrol en Comun, ao abeiro do disposto nos artigos 104 do
Regulamento de organizacion, funcionamento e réxime xuridico das entidades locais,
presenta no Pleno da Corporacion Municipal a mocion sobre a dignificacién dos/as
profesionais da avogacia e a procura en relacion coa queda de oficio, dereitos laborais

basicos e xubilacions.
Exposiciéon de motivos

A Quenda de Oficio, constituida por avogados/as e procuradores/as € un servizo publico
esencial para garantir un estado de dereito e a tutela xudicial efectiva dos mais
desfavorecidos. O acceso a xustiza por parte de tddolos cidadans é un dereito
fundamental consagrado constitucionalmente, sendo este colectivo quen presta ese
servizo a través de profesionais cualificados, en preparacién continua para lograr un
servizo de maxima calidade. Tratase dun dos servizos publicos mellor valorados polos

usuarios, estimandose que un 82% deles valérano positivamente.

Somos profesionais con vocacion de servizo publico, prestado por mandato directo da
Administracion, en Galicia por mandato da Xunta de Galicia, sen que se tefia cotizado
xamais polo tempo adicado a un servizo prestado, os 365 dias do ano, sempre con
dificultades para poder traballar nunhas condiciéns minimas de dignidade. Por elo resulta
imprescindible que se nos recofiezan os mesmos dereitos laborais e sociais basicos que

ao resto dos cidadans.



Malia atoparnos diante dunhas profesions nas que, tradicionalmente, asumese por parte
dos cidadans que son ben remuneradas, a situacion real € moi lonxana da imaxe social
que se proxecta, xa que os avogados/as e procuradores/as da quenda de oficio carecen
de dereitos dos que hoxe seria impensable privar a calquera outro traballador. As
reclamaciéns do colectivo non son todas econémicas, tampouco as mais relevantes, pero
a dignidade dun traballo ou dun servizo, necesariamente implica unha remuneracion

digna.

Na quenda de oficio non temos dias libres, non temos dereito a permisos de
paternidade/maternidade, nin por falecemento dun familiar, nin por enfermidade propia,
nin dun familiar directo. Non existe norma que estableza os nosos dereitos nestas
situacions para que se suspendan as vistas e prazos procesais. Non temos dereito a
conciliacion familiar, laboral ni persoal, nin @ desconexioén dixital, nin ao descanso. Todo

esto estamos reivindicando.

Por riba, a remuneracién dos servizos na quenda de oficio € insignificante, e hai tantas
actuaciéns que non se remuneran que o servizo adoita resultar deficitario para os
profesionais que o prestan. Abdanse cantidades irrisorias (20 euros por unha entrada e
rexistro de 11 horas de traballo) ou directamente non se pagan outras actuacions (as
gardas as que non son chamados, recursos, actuaciéns extraxudiciais, redaccion de
escritos procesuais...). Os transportes tampouco se pagan (coche, combustible,
seguros.... son asumidos polo profesional), o seguro de accidentes non existe (pagao o
profesional), o persoal que tramita a xustiza gratuita son empregados dos colexios
profesionais (pagados en parte coas cotas aboadas por estes), os impresos, papel e
copias, pagaas o profesional e, para rematar, pero especialmente importante: os servizos
prestados non se recofecen a ningun efecto (nin se cotizan a seguridade social, nin

computan para 0s concursos ou oposicions, nin en ningun outro sentido).

O profesional da avogacia e da procura, adscrito ou non & quenda de oficio, non ten
dereito a xubilacion. Vese obrigado a continuar eternamente no seu traballo, posto que as
suas xubilacidons sonno en contias na maior parte dos casos inferiores as dunha pensién
non contributiva, malia cotizar durante toda a sua vida profesional. Ata o ano 1995 estes
profesionais non podian darse de alta no sistema publico de traballadores autbnomos ou

RETA; obrigabaselles, como unica opcion posible, a adherirse a un sistema privado, as



mutualidades. Cando se abriu a posibilidade de adscribirse ao sistema publico, e ata hoxe
asi continua sendo, o exercicio desta posibilidade implicaba para os avogados/as
cotizantes na Mutualidad General de la Abogacia ou en Altermutua, ou os procuradores/as
na Mutualidad dos Procuradores, que todo o aportado queda atrapado nesa entidade

privada.

Dende os colexios profesionais continuouse potenciando e recomendando a permanencia
dentro das mutualidades e a afiliacion as mesmas para os novos colexiados,

prometéndolles mellores prestacidns e pensions lixeiramente superiores as do RETA para
pagos ao longo da vida profesional similares, sendo a Mutualidad a que establecia as
taboas de cotizacion de cada mutualista. Pero no momento da efectiva xubilacion en
ningun caso estanse aboando as pensions prometidas, xa que na maior parte dos casos
son inferiores a 500 euros, ainda por riba non actualizables, son moitos os
companeiros/as que se estan xubilando con pensiéns de entre trescentos e quinientos
euros. Esa cantidade mensual € a que cobraremos ao longo de toda a nosa vida, sin que
se lle aplique absolutamente ningun coeficiente de actualizacion, un xubilado que a dia de
hoxe cobre 400 euros, pasados vinte anos cobrara 400 euros, manifestandosenos agora
ademais que os nosos fondos non estan garantidos, posto que por posteriores reformas
lexislativas o que era un plan alternativo de xubilacion pasou a ser un plan de pensions
individuais, moi alonxado do prometido, con pensions vitalicias ridiculas, sempre inferiores

ao importe dunha pensién non contributiva.

Agora, novamente voltan a artellarse reformas no sistema de proteccion mutual alternativo
ao publico. Un sistema inicialmente imposto, posteriormente alabado e incentivado
e,finalmente, transformado. Unha vez mais lévase a cabo sen contar coa opinién do
colectivo afectado. Mentres, os profesionais constatan que os seus comparieiros/as mais
vellos non se poden xubilar e que as estimacidéns dos que son mais novos poidan facelo

son cada vez mais irreais.

Non solicitamos ningun privilexio, prebenda ou prestacion a cargo dos contribuintes ou do
resto de traballadores. Interesamos que se nos permita trasladar o noso difieiro que
temos retido nas entidades privadas mutuais, as cotizacions de toda unha vida, ao
sistema publico, igual que xa se fixo no seu dia con notarios e corredores de comercio.
Pretendemos que se nos trate do mesmo xeito que ao resto de traballadores/as,

rematando cun problema social que non debe seguir sendo obviado, nin ocultado, nin



parcheado, sendn que ten que ser afrontado sen dilacion e con caracter urxente para

atoparlle soluciéns.

Os avogados/as e a procura mutualista non ten dereito a unha incapacidade permanente
total, non temos pagas extraordinarias, non temos cese de actividade, os nosos fillos non
tefien dereito a pension de orfandade, non exixe a pension de viudedade, os profesionais
6 longo da nosa vida profesional so podemos ter baixa por IT durante 365 dias, en toda a
nosa vida, e si 0 que padecemos en unha enfermidade psicoldoxica, so durante 60 dias
podemos ter baixa por tal padecemento, ata 2012 non tifiamos nin seguro médico... todos
eles son dereitos esenciais para calquera traballador/a, e os que loitan pola procura de

estos dereitos nos tribunais carecen deles.

Tanto a avogacia como a procura esta loitando polo que é de xustiza 6 longo de toda
Espafa, estas mocions estan sendo presentadas en Concellos, Deputacion e nos
Parlamentos Autondmicos, na maior parte en forma de PNL presentadas por grupos
politicos, todas elas sendo aprobadas de maneira unanime pola totalidade dos grupos, asi
xa se aprobaron PNL nos parlamentos de Andalucia, Galicia, Cantabria, Catalufia...,
pendente de celebracion en Murcia, Canarias, Madrid... polo concello e deputacion de

Cadiz, en Jaén, en Jerez, Ponferrada... aprobandose sempre por unanimidade.

Polo anteriormente exposto e co fin de avanzar na soluciéns destes problemas, o grupo
municipal de Ferrol en Comun somete a votacion a presente mocién e os seguintes

acordos:

1. Instar & Xunta de Galicia e ao Gobierno de Espafia a promover as modificacions
normativas necesarias para garantir unha remuneracién digna polas actuacions realizadas
polos profesionais da avogacia e a procura que traballan na Quenda de Oficio, e a
remuneracion da totalidade das actuacions e do servizo digna, e actualizable anualmente

conforme ao IPC, establecendo orzamentos especificos para a Xustiza gratuita.

2. Instar ao Goberno Galego e ao Gobierno de Espafia para que se estableza un marco
xuridico de referencia, aprobando un Estatuto Xuridico dos Avogados/as e

Procuradores/as da Quenda de Oficio, que mediante una norma legal, independente e



especifica, regule a relacion destes profesionais coa Administracion na prestacion do
servizo, fixando os dereitos de conciliacion, desconexién e descanso asi como os efectos
do tempo traballado en materia de Seguridade Social, con caracter retroactivo, nas

mesmas condicidns que ao resto de traballadores.

3.- Instar ao Gobierno de Espafia a promover as modificacidons normativas necesarias
para establecer unha venta ou pasarela que permita a posibilidade puntual, individual e
voluntaria, de que os/as profesionais da avogacia e a procura que o desexen poidan
recuperar as suas achegas as mutualidades privadas con destino ao RETA, asi como a
posibilidade de completar cotizacion, Débese garantir a tddolos profesionais, en funcion
dos seus anos de exercicio e cotizacion as mutualidades, o dereito a unha pension de
xubilacion digna, nas mesmas condicions que os cotizantes do RETA, incluidos para
aqueles que xa conforman as clases pasivas, asi como melloras fiscais en fase de
xubilacién no referente 6 rescate das cantidades aportadas e melloras na compatibilidade

do cobro da pension de xubilacién e 6 exercicio da profesion.

4.- Trasladar estes acordos a Xunta de Galicia, ao Gobierno de Espafia, a tédolos grupos
parlamentarios con representacion no Parlamento de Galicia e de Espana, asi como ao
Parlamento Europeo, ao Consello da Avogacia Galega, ao Consejo General de la

Abogacia Espafiola e a Direccion General de Seguros y Fondos de Pensiones.

Ferrol, 23 de outubro de 2023

Jorge Suarez Fernandez

Voceiro do GM Ferrol en Comun



